
Inngangur og arbeidssetningur

Tann 20. april 2023 fekk stjérin a Klaksvikar sjukrahusi teldupost fra advokati umbodandi
vinnulivsfolk i Klaksvik, Leirvik og Fuglafirdi, sum fegin vilja lata eina peningagavu & 13. mié. kr. til
Klaksvikar sjukrahusi at rinda fyri keyp av einum 3T MR-skannara, nu sjukrahdsio i ar
hatidarheldur sin 125 &ra stovningardag.

Talan er um stérfingna gavu. Skannari av hesum slagi er ikki i Fgroyum frammanundan og fyri
faroyskar sjuklingar er hann eitt frambrot. At seta upp og reka ein 3T MR-skannara setur t6 eisini
krgv, og i hesum tilmaeli verda hesi lyst heilsufakliga, figgjarliga og fyrisitingarliga.

Endamalid vid tilmaelinum er i fyrstu syftu at geva leidsluni i Sjukrahtsverkinum eitt fakligt
grundarlag at viogera malid um skannaran a. Arbeidsbolkurin tekur ikki stgdu til um
landsstyriskvinnan eigur at taka iméti einum 3 Tesla MR-skannari & Klaksvikar sjukrahusi, men
lysir hvussu hesin skannarin kann koma til gagns hja sjaklingunum, verdur hann settur upp a
Klaksvikar sjukrahusi. Leidslan i sjukrahtsverkinum letur sidani sitt tilmeeli til landsstyriskvinnuna i
heilsumalum.

Arbeidssetningurin hja arbeidsbélkinum er soljédandi:
Arbeidssetningur

Vid hesum verdur settur ein arbeidsbolkur at lysa og greina malid um latan av gavu til keyp av MR-
skannara til Klaksvikar sjukrahis. Tilmaelid skal i minsta lagi svara hesum spurningum:

a) Greitt verdur fra teimum vaentadu fyrimunum fyri sjaklingarnar, sum nyggjur MR-skannari av
hesum slagi hevur vid saer. Lyst verdur hvussu stért vaentada virksemid verdur og um
virksemid hevur vid seer at feerri verda send uttanlands til skanningar.

b) Greitt verdur fra um starvsfolk vid neydugu farleikunum eru tgk a stadnum ella adrastadnis i
Sjukrahsverkinum ella um skannarin hevur vid saer gktar rakstrarutreidslur til starvsfolk. |
@drum lagi verdur greitt frd hvussu nytslan av skannaranum kann skipast tvgrtur um tey try
sjukrahusini i Sjukrahasverkinum, so flest mggulig faa gagn av framkomnu tgknini.

c) Greitt verdur fra kravum til hglisvidurskifti og um neydugt er vid umbyggingum. Somuleidis
vedur greitt fr4 teimum beinleidis kostnadunum at reka slika, eitt na vaentada elnytslu,
kostnad fyri serviceavtalur, vidlikahald o.s.fr.

d) Greitt verdur frd hvussu hendan aetlan samsvarar vid strategiina fyri Sjukrahusverkid og
aodrar framtidaraetlanir. Her undir meta um stadsetingina i mun til spurningin um
dupultfunktionir og spjading av serkunnleika.

e) Malid um nyggjan skannara & Klaksvikar sjukrahusi verdur lyst i mun til styrisskipanarlég,
jattanarskipan landsins og rundskriv um fremmanda figging av almennum virksemi og
ilagum.

f)  Greitt verdur fra fyrimunum og vansum vid teimum treytum, sum gévulatararnir hava sett til
gavuna.

Arbeidsbdlkurin hevur saman vid skrivara til uppgavu at skriva tilmaelid. Hetta merkir at bolkurin
skal faa til vega tilfar, umrgda og taka stgdu til spurningarnar (a-f) omanfyri. Arbeidsbolkurin hevur
verid mannadur vid hesum umbodum:

e Tummas i Gardi, varastjori vid laeknafakligari bakgrund

e Sulsanna Olsen, varastjori vio sjukrargktarfrgdiligari bakgrund
¢ Ingi Mittan, figgjarleidari

e Einar Venned, deildarleidari & Medicoteknisku deild

e Lisa Frederiksberg, deildarleidari & rantgendeildini

e Sissal Clemmensen, yvirleekni i radiologi

e Johanna Petersen, yvirleekni i gastroenterologi

e Frooi Jacobsen, stjérnarfulltrai, skrivari

[ arbeidinum hevur arbeidsbolkurin verid i samband vid onnur viskomandi folk fyri at faa innlit og
tilfar til tilmeelid. Nevnast kunnu umbod fra Siemens, radiologar a Bispebjerg hospital, Petur Even
Djurhuus, advokatur, umbodandi gavulatararnar, J6han Poulsen, urolog, Elinborg Mortensen,
depilsleidara & Skurddeplinum, Regin Olsen fra Teknisku deild & Klaksvikar sjukrahisi og
Mariannu & Dul, deildarleidara & Figgjardeildini & Landssjukrahdsinum, Bjarka a Rogvi, neurolog,
umframt adrar serlaeknar i Sjukrahtsverkinum.

Arbeidshatturin hja bélkinum hevur verid, at limirnir fyrst gévu sitt ikast til ymsu spurningarnar og
fleiri hava nytt hgvid at faa onnur fakfolk a viokomandi gkjum at lysa ymisk mél. Sidani vard eitt ratt
Utkast sent Gtaftur til bolkin og kallad vard inn til fund. A fundinum vard tilfarid vidgjert og
hgvudsnidurstgdurnar gjgrdar. Sidani bleiv skjalid reinskrivad og sent utaftur til limirnar i bélkinum
til vidmerkingar. I einum arbeidsbolki er tad ongantid soleidis, at gll sjonarmié hja gllum limunum
veroda tikin vid, men arbeidsbolkurin er vordin samdum um hetta tilmeaelio til leiosluna i
Sjukrahusverkinum.

Arbeidsbdlkurin hevur ikki vidgjart spurning f, ti beinanvegin, ta arbeidsboélkurin vard settur, so
tillagadu gavulatararnir treytirnar soleidis, at eftir st6d bara eittans treyt, sum er, at 3T MR-
skannarin skal standa & Klaksvikar sjukrahusi. Arbeidsbélkurin hevur ikki viogjart ynskid hja
gavulatarunum um, “at skannarin, um mgguligt, ta tid hann ikki er i nytslu innan faroyska
sjukrahasverkid, kann vera nyttur av gdrum skikkadum personum iméti sémiligum nytslugjaldi”.
Tad er undirstrikad fleiri ferdir, at hetta er bert eitt ynski, samstundis sum landsstyriskvinnan i
heilsuméalum alment hevur bodad fra sinari stagdu til malio.

o Fakligi arbeidsbolkurin tekur ikki stadu til um landsstyriskvinnan eigur at taka imoti einum 3
Tesla MR-skannari a Klaksvikar sjukrahusi, men lysir hvussu hesin skannarin kann koma
til gagns hja sjaklingunum, verdur hann settur upp a Klaksvikar sjukrahusi.

e Ein 3 Tesla MR-skannari er keerkomin fyri faroyska sjukrahusverkio

¢ Kunnu gera kanningar, sum i dag mugu gera uttanlands. Her verdur serliga hugsad um
gkini prostatakrabba og brostkrabba. Eitt varid bod er, at slakir 300 kanningar tilsamans i
hesum sjuklingabdélkum kundu verid gjgrdar her heima, um ein 3T MR-skannari var i
Faroyum. Soleidis, sum gongdin hevur verid seinnu &rini, so kunnu vit veenta at talid fer at
vaksa. Arbeidsbdlkur skal t6 gera vart vid, at enn fara flestu vidgerdir innan hesi gki
framvegis fram uttanlands, so tey, id faa stadfest sjuku, skulu ofta til Danmarkar i viogerd
kortini.

e Somuleidis kann ein 3T heaekka gbédskuna av négvum av kanningunum, sum verda gjgrdar
vid 1,5T MR-skannara i dag, eitt nd innan flest allar lidir, so sum akslar, mjgdn og fétlidum,
og innan bukgagn.

e Til ber at utbugva folk i Sjukrahtsverkinum til at taka saer av skannaranum. Tad fylgir
Gtbagvingarpakki vid tilboonum um skannara og samstarv kann faast vio donsk sjukrahus,
so starvsfélk faa rattu farleikarnar.

e Fyri at tryggja neydugu gédskuna meelir arbeidsbolkurin til eitt teett samstarv millum
rentgendeildirnar & Landssjukrahtsinum og a Klaksvikar sjukrahusi, so tad verdur eitt MR-
toymi i Sjukrahtasverkinum. Maelt verdur til at seta tveir radiografar aftrat a
Landssjukrahdsinum. Kostnadurin er 1,2 mid. kr. um arid

¢ RUmlig og hoskandi hglir eru tak & Klaksvikar sjukrahusi. Etableringskostnadur verdur
mettur at gerast 1,29 mid. kr og arligi raksturin til serviceavtalu og elnytslu verdur 540.000
kr. Fyrivarni skal t6 takast fyri, at golvio er sterkt nokk at bera ti 7 tons tunga skannaranum.
Um ikki so verdur kostnadurin haegri.

e Sannlik er, at ein 3 Tesla MR-skannari hevdi verid enn meira bruktur, st6d hann &
Landssjukrahusinum, ti har eru fleiri sergkir, fleiri sjaklingar og fleiri starvsfélk at reka
skannaran. Fleiri i bolkinum eru av ti fatan, at talan er um nyggja dupultfunktion, sum ikki
samsvarar vid strategiina hja Sjukrahtsverkinum. Onnur halda, at vid tad, at sett verdur eitt
samstarvandi MR-toymi tvgrturum sjukrahusini, so samsvarar tad veel vid hgvudsmalio um
at sameina fgroyska sjukrahusverkid.

e At 3 Tesla MR-skannarin er betur egnadur til elektivt virksemid enn til akutt, samsvarar vio
politisku avgerdina um, at akutt virksemi i so stéran mun sum gjarligt skal vera a
Landssjukrahusinum, medan tad elektiva kann vera allastadnis.

e Sannlikt skal landsstyriskvinna i heilsumalum faa heimild fr4 Lagtinginum at taka imoti
gavuni.

Greitt verdur fra teimum vaentadu fyrimunum fyri sjuklingarnar, sum
nyggjur MR-skannari av hesum slagi hevur vid saer. Lyst verdur hvussu
stért vaentada virksemid verdur og um virksemid hevur vid seer at faerri

verda send uttanlands til skanningar.

Vantad virksemi

Samanumtiki® kunnu sjaklingarnir faa fleiri fyrimunir vid teimum kanningum, sum hetta slagio av
skannara kann gera. Sum nevnt er atlanin at Gtvega Klaksvikar sjukrahusi ein 3 Tesla MR-
skannara fra Siemens og fyrimunirnir vid einum 3T er, at hesin skannarin gevur eitt haegri signal og
harvid betri myndagddsku i haegri upploysningi enn t.d. ein 1,5 T MR-skannara, sum er &
Landssjukrahusinum i dag. Eitt haegri signal kann brakast til myndir av sera hggari gédsku ella til
skjotari skanningar. Tad eru té ikki bara fyrimunir vid slikum skannara. Vansanir eru, at skannarin
gevur meira 0lj6d og fleiri takniligar avbjédingar. Ikki allir sjaklingar kunnu fara i ein 3T, men kunnu
fara i 1,5T, eitt na vegna implantatir. Eisini eru 6lj6dini atvoldin til, at summar kanningar ikki verda
nég godar i einum 3T skannara, men skulu gerast i 1,5T.

3T skannarin er i stéran mun ein elektivur skannari, t.v.s. at hann serliga verdur bruktur til planlangt
virksemi og ikki eins nogv til bradfeingis stadur. Ta talan er um bradfeingis stadur verdur mett betur
at braka 1,5 T. Nidanfyri verda nevnd ngkur sjuakugki, har ein 3T MR-skannari kann gera gédan
mun fyri sjuklingarnar:

Prostata

Styrelsen for patientsikkerhed i Danmark hevur i nyggjari leidreglu sett sum krav, at er illgruni um
prostatakrabba, so skal ein MR-skanning verda gjard, adrenn vevnadarroyndir verda gjardar, og
adrenn ein viogerd verdur sett i verk. Tad skal vera just ein 3 Tesla MR-skannari og ikki onnur slgg
av MR-skannarum, ti ein 3 T MR-skannari gevur négv neyvari myndir til at lysa prostatakrabba
nagreiniliga. 3T MR-skanningar kunnu nytast baedi til diagnostikk av nyggjum prostatakrabba, til at
lysa progression av mgguligum eksisterandi krabba og eisini til at planleggja skurdvidgerd. Johan
Poulsen, urologur, metir, at umleid 200 mans skulu skannast i 3T MR-skannara um arid fyri
prostatakrabba og at hetta talid sannlikt fer at vaksa vid arunum. Hesar skanningar verda ikki
gjerdar i Faroyum i dag. Allar forkanningar innan urologi eru i dag a Klaksvikar sjukrahusi.

Bréstkrabbi

Innan bréstkrabbagki vil ein meira framkomin MR-skannari eisini hava tydning. Sjukrahusverkio
samstarvar vid Aalborg Universitetssjlukrahls og tey hava vist a ein tydandi tarv a betri
skanningum, eitt nd til mammografi hja ungum kvinnum, id hava fastan kertil vevnada i brostinum,
har er tad trupult at siggja bréstkrabba vio konventionellum kanningarhattum. Her skal ein MR-
skanning til fyri at finna krabban. Hettar ger seg eisini galdandi hja gllum BRCA-familjum. Her er
tad av tydningi, at kvinnurnar faa gjert ein MR-skanning av bréstinum, &drenn teer t.d. gerast vio
barn og BRCA-berarar eiga at faa gjgrt MR av bréstinum ein ferd arliga fra teer eru 40 ar. Ein annar
bolkur eru sjuklingar, sum faa neoadjuverendi kemoterapi fyri brostkrabba. | avtaluni vid Aalborg
Universitetssjukrahus er asett, at allir sjuklingar, sum verda avistir til hggt spesialiserada vidgera,
skulu faa gjgrdar so nogvar skanningar og kanningar annars i Fgroyum, sum gjgrligt. Hesar verda
sidani fluttar i donsku skipanina, og verda gdédkendar og bruktar vidari i tilgongdini, id sjuklingurin
skal igjiggnum, t& id hann kemur til vidgerd i Aalborg. Ein meting sigur, at talid av sjuklingum innan
brostkrabbagkid er 80-100 um &rid, sum ikki verda gjgrdar i Fgroyum i dag. Tad hoyrir vid til

sgguna, at MR av brostum kann gerast i verandi 1,5T skannara hja Sjukrahusverkinum um so er,
at hesin verdur dagfardur. Fyri ngkrum &rum sidani vard kostnadarmetingin & hesari dagfaring
umleid 400.000 kr.

Bukgagn

3T MR-skannarin kann veita sera nagreiniligar skanningar av ymsum bukgggnum, serliga
endatarmur, kvinnulig kynsgggn og landras. Hetta slagid av skannara verdur brukt til sjuklingar,
sum hava krabbamein i endataminum, sum planlegging av vidari skurdvidgerd og til planlegging av
stréluvidgerd. Eisini i samband vid krabbamein i landblgdru, kann slik skanning nytast vid neyvum
arsliti. Viovikjandi krabba i endatarmi og landblgdru, so fara hesir sjuklingar altid til skurdvidgerd i
Danmark og vanligt er, at MR-skanningin er partur av vidgerdini. Ti er ikki vist, at tad fyri hendan
sjuklingabdlkin er neydugt at gera MR-skanning i Faroyum eisini.

Livur, gallrasir og tunntarm verda sum nu er gjgrdar & 1,5T. Hesar skanningar kunnu eisini gerast i
einum 3T, men hetta er sera torfart takniliga og er enn & byrjanarstgdi & framkomnum sjukrahisum
i okkara grannalondum, og kanningarnar eru, sum nu er, ikki betri i 3T. Sama er galdandi fyri MR
kanningum av brisi, sum t6 ikki vera gjgrdar i Fgroyum i dag.

Akslar, skavningar og adrir lidir

Hetta slagi av skannara er betri til flestu kanningar av lioum, t.d. gksl, albogi, skavningur, hond,
mjadn og fotlidur. Hettar er baedi akuttar og kroniskar broytingar, id kunnu lysast i 3T MR-
skannara. Eitt na t.d. um itrottarskadi kemur fyri hja ungum itréttarfélki, so kann hesin skadi lysast
sera nagreiniliga i slikum MR-skannara. Her er talan um skanningar, sum verda gjgrdar i dag, men
sum verda betri i meira framkomnum skannara.

MR-skanningar, sum verda gjgrdar og framhaldandi skulu gerast i einum 1,5T

Sum sagt omanfyri, so er ein 3T MR-skannari betri hdskandi til summar kanningar, men ikki allar.
Akuttar og subakuttar kanningar av innlggdum sjuklingum skulu sum utgangsst@di framvegis
gerasti 1,5 T MR. Onnur gki eru kanningar av rygginum, mgnini/medulla spinalis (t.d. multipel
sclerosa), hjarta og aorta. Skanningar av kngum kunnu eisini tad sama gerasti 1,5 T.

Fleiri og betri MR-skanningar

Tad er tarvur a einum 3T MR-skannara i fgroyska sjukrahtsverkinum og semja er i bélkinum, at
ein skannarin er keerkomin. | Krabbameinsaetlanini fyri 2022 meelir serfradingabdlkur til, at faa til
vega slikan skannara og i fleiri umfgrum hevur Landssjukrahusio vist a tarvin i sambandi vid
figgjarlégararbeidi. Sum vist & omanfyri, so kunnu vit gera kanningar, sum i dag mugu gera
uttanlands. Her verdur serliga hugsad um gkini prostatakrabba og brostkrabba. Eitt varid bod er, at
slakar 300 kanningar tilsamans i hesum sjuklingabolkum kundu verid gjgrdar her heima, um ein 3T
MR-skannari var i Fgroyum. Tad er ein fyrimunur at sleppa undan ferding og i mun til skjotleika at
finna sjuku. Soleidis, sum gongdin hevur verid seinnu &rini, so kunnu vit veenta at talid fer at vaksa.
Arbeidsbdlkur skal t6 gera vart vid, at enn fara flestu vidgerdir innan hesi gki framvegis fram
uttanlands, so tey, i0 faa stadfest sjuku, skulu ofta til Danmarkar i vidgerd kortini. Givio er to, at tad
er fyrimunur fyri sjukling, familju og landskassan, at hesar skanningar verda gjgrdar i Fgroyum
heldur enn i Danmark.

Somuleidis kann ein 3T heekka g6dskuna av fleiri av kanningunum, sum verda gjgrdar vid 1,5T
MR-skannara i dag, eitt na innan flest allar lidir, so sum akslar, mjgdn og fétlidum, og innan ngkur
bukgegn. Tad er ilt at meta neyvt um hvussu nogvar skanningar fara at verda gjgrdar i nyggja

skannaranum, men nevnast kann, at i dag verda stivliga 3.000 MR-skanningar gjegrdar a
Landssjukrahdsinum um arid.

Arbeidsbaolkurin hevur ikki gjart nakra neyva meting av, hvussu négvar skanningar fara at verda
gjerdar i nyggja skannaranum & Klaksvikar sjukrahusi Utyvir teer i prostata og bréstunum.
Potentialid er i gllum farum veel starri enn tad, og eru royndirnar Ur Fgroyum og adrastadnis
eftirfarandi, so laekkar gattin fyri MR-skanningum munandi, ta teknin er tgk, mannad og fingin at
virka eftir setlan.

Sjukrahusverkid hevur ikki eitt fullfiggjad yvirlit yvir hvussu négvar MR-skanningar verda gjgrdar
uttanlands um arid. Vit siggja i rokningum fra vidgerdarstgdum uttanlands, at Sjukrahusverkio
rindadi 99 rokningar fyri MR-skanningar i 2022. Men tad er ikki reetta talid. Teer flestu
skanningarnar verda gjgrdar sum lidur i einari utgreining ella vidgerd, og ta saest MR-skanningin
ikki & rokningini, sum Sjakrahusverkid feer. [ yvirlitinum ber heldur ikki til at skilja imillum ein 1,5T
og ein 3T.

Greitt verdur fra um starvsfolk vid neydugu farleikunum eru tgk & stadnum
ella adrastadnis i Sjukrahusverkinum ella um skannarin hevur vid saer
gktar rakstrarutreidslur til starvsfolk. | @drum lagi verdur greitt fra hvussu
nytslan av skannaranum kann skipast tvgrtur um tey try sjakrahusini i
Sjukrahusverkinum, so flest mggulig faa gagn av framkomnu tgknini.

Neydugir farleikar at reka MR-skannara

I hesum partinum verdur greitt fra yvirskipad um teir starvsfélkafarleikar, sum skulu til fyri at reka
ein MR-skannara & einum sjukrahusi. Greitt verdur fra hvarjir farleikar eru i Sjukrahtsverkinum
sum er og mett verdur um, hvussu gkid kann skipast, so flest mgguligt f4a gagn av skannaranum.

Yvirskipad kann sigast, at tad er eingin reglugerd, sum &setir neyvt hvgrji krgv verda sett teimum,
i0 skulu arbeida vid MR-skanningum, men danska Sundhedsstyrelsen hevur gjart eina
Specialevejledning fyri radiologi, sum visir & gédan praksis innan gkid. Tad er umraddandi at altio
hava i huga sjuklinga- og starvsfélkatrygd, ta talan er um MR. Tgknin er ikki heilt vandaleyst og
sjuklingar kunnu faa forbrenningar og skadar, um ein ikki er kendur vid grundreglarnar. Ti skulu
radiografar og onnur starvsfélk, sum arbeida neerhendis MR-skannara, hava géda vitan um MR
trygd, og tad skal vera ein natturligur partur av dagliga arbeidinum i einum MR-skannara.

I vegleidingini fra Sundhedsstyrelsen verdur sagt, at “det er vaesentligt, at avrigt personale,
herunder radiografer, har relevante kompetencer og erfaring i varetagelse af specialets patienter”
Tad er to eitt sindur ymiskt fra stad til stad, hvussu rgntgendeildirnar sjalvar definera ynski og krav
til starvsfolkini, i0 skulu starvast sum MR-radiografar, hvat tey skulu hava av royndum, uppleering
og o.s.fr. Vanligt er at MR-radiografar starvast i serligum MR-eindum og sita saman vid fleiri MR
radiografum, umframt rgntgenlaeknum & stadonum.

Vidvikjandi tarvi a serleekna i radiologi, so eru kravini ymisk, alt eftir hvat fyri sjuklingar og
funktionir talan er um. A einum sjakrahisi vié akuttfunktionum, skal serleekni i radiolog verda
hjastaddur sambeert vegleidingini hja Sundhedsstyrelsen, medan tad i @drum fgrum er ndég mikid,
at serlaekni i radiologi er tgkur og til at heita & talgilt. Sum tad stendur, so “skal det veere muligt at
fa assistance fra en speciallaege i radiologi inden for kort tid. Ved nogle funktioner kan assistancen
fra speciallaeegen varetages ved hjeelp af it-teknologiske lgsninger”.

Arbeidsbolkurin hevur fingid upplyst, at a fleiri smeerri sjukrahisum i Danmark, har MR-skannari
stendur, verda sjalvar skanningarnar gjgrdar uttan, at radiologur er a stadnum. Hetta merkir, skorid
at i papp, at radiologar & Landssjukrahisinum hava mgguleika at hyggja at myndunum saman vio
viokomandi serleeknum & konferansu, héast myndirnar eru tiknar & Klaksvikar sjukrahusi.

Tad er ti ein fyritreyt, at tad eru radiografar vid utbugving og royndum vid just MR-skanning sum
fremja MR-skanningarnar. Tad er eitt sindur ymiskt hvussu hollar royndir hesar skulu vera. Sum
demi, so er & Rikissjukrahtsinum ein MR-eind vid einum stérum bolki av MR radiografum. Har
verdur sagt, at ta ert ikki MR radiografur, fyrr enn ein hevur MR skannad i minst eitt ar. Tey visa a,
at ein MR skanning av prostata ikki er tann lsettasta skanningin. Talan er um eina dynamiska
skanning vid nogvum fyrivarnum. T er hetta ein kanning royndir MR radiografar gera. Tey starvast
altio tvey saman.

Verandi fgrleikar i Sjukrahusverkinum i MR-skanningum

Tad starvast fyra radiografar & Klaksvikar Sjakrahusi, har tann eini er beskrivandi radiografur. A
rentgendeildini & Klaksvikar sjukrahusi er eitt konventionel rgntgen, sum tekur vanligar
rgntgenmyndir, og tad er ikki gjgrligt at gera skanningar & rgntgendeildini. A Rgntgendeildini &
Landssjukrahusinum er eitt MR-toymi vid sjey radiografum, id hava starvast vid MR i 5-20 &r, so
talan er um eitt toymi vid royndum. Rgntgenlaeknarnir arbeida teett saman vido MR radiografunum,
og verda kalladir til skannaran eftir tarvi.

Vanlig mannagongd er, at ta ein radiografur verdur knyttur at MR toyminum, faer viokomandi
”sidumansuppleering” i MR trygd. Flest allir radiografarnir hava skeid i MR 1, MR 2 og MR 3, sum
tad kallast. Ngkur hava g6d sambond vid fyrrverandi MR starvsfelagar & sterri sjukrahisum, sum
tey sparra vid. Tad eru tveir superbrikarar i MR, sum ganga a odda saman vid MR toyminum fyri
at optimera MR kanningar og samskipanina yvirskipad. Tey taka fatur i ti reetta, um eitthvart ivamal
er vid kanningarprotokollum, ella okkurt ikki riggar sum tad skal. Superbrikararnir verda tiknir vio i
tilgongdini, ta nyggjar kanningar skulu iverksetast. Tad eru altio teir, id0 gera kanningarnar fyrst og
leera sidan restina av MR toyminum upp.

I dag eru MR-skanningar ein naturligur partur av radiografttbagvingini, tiskil fara vit vid tidini at
siggja alsamt fleiri radiografar, sum hava vitan um MR-skanningar.

Eitt MR-toymi i Sjukrahtsverkinum

Arbeidsbdlkurin hevur vidgjeart spurningin um hvussu tad ber til at tryggja, at neydugu farleikarnir
eru um nyggja MR-skannaran a Klaksvikar sjukrahusi. Arbeidsbdlkurin metir tad hava stéran
tydning at tad eru veel skikkadi starvsfolk, sum reka skannaran og best er, um eitt skipad samstarv
feest millum rgntgendeildirnar & Klaksvikar sjukrahusi og Landssjukrahdsinum.

Vid i tilbodonum um keyp av skannara er eitt styttri Utbugvingarskeid i nytslu av 3T MR-
skannaranum, har ein storur partur av upplaeringini er trygdin. Somuleidis hevur samskifti verid vid
donsk sjukrahis um samstarv, so faroyskir radiografar kunnu faa upplaering og royndir i at brika 3
T MR-skannaran. Donsk sjukrahus hava vist &, at mgguleiki er fyri, at radiografar i
Sjukrahasverkinum kunnu koma & longri praktikkuppihald, og at MR-radiografar kunnu koma til
Faroya at studla i eini uppleeringsfasu. Hetta hevur nakrar Gtreidslur vid saer, sum ikki eru partur av
tilbodnum, umframt at hetta skal skipast & ein hatt, so rgntgendeildirnar a Landssjukrahdsinum og
a Klaksvikar sjukrahusi ikki verda ov illa mannadar i Utblgvingartidarskeidunum.

Arbeidsbdlkurin er av ti fatan, at best hevdi verid vid einum MR-toymi i Sjukrahtsverkinum. Tad
merkir, at skipast skal eitt samstarv i millum rgntgendeildirnar & Landssjukrahtsinum og a
Klaksvikar sjukrahusi. Fyrimunurin vid hesum er, at tad longu eru starvfolk vid MR-farleikum &
Landssjukrahusinum, sum vid stuttari uppleering i nyggja MR-skannaranum, kunnu gera
dygdargddar skanningar a Klaksvikar sjukrahudsi, medan adrir radiografar a Klaksvikar sjukrahusi
og Landssjukrahtsinum eru undir utbagving. Soleidis tryggja vit, at nyggi MR-skannarin kemur {
rakstur beinanvegin.

Eitt slikt samstarv inniber m.a., at MR-radiografar & Landssjukrahdsinum koma at arbeida vio
skannaranum i Klaksvik og at tad verda settir fleiri MR-radiografar vid. Upplagt er, at radiografar a
Klaksvikar sjukrahusi faa utbugving og royndir sum MR-radiografar & Landssjukrahisinum, sum
tey vid tidini kunnu bruka i nyggja skannaranum i Klaksvik. Vanliga arbeida altid tveir radiografar
saman, so mgguleiki er fyri sioumansuppleering sum fra lidur. Samstarvié millum deildirnar skal
skipast & ein hatt — mgguliga vid rotationsskipan - so badar deildirnar altid eru ngktandi mannadar.

Beedi & Landssjukrahisinum og & Klaksvikar sjukrahusi hava radiografarnir adrar kjarnufunktionir i
gerandisdegnum og tad vil leggja eitt eyka tryst & starvsfélkahopin, ta fleiri uppgavur leggjast aftrat.
Eisini kunnu broytingartioir skapa étryggleika og elva til mistrivna, um hesar ikki eru veel og virdiliga
fyrireikadar og skipadar. Hinvegin er tad eisini spennandi og mennandi fyri starvsfolkini at arbeida
vid nyggijari takni og i nyggjum umhvgarvi. Arbeidsbolkurin heldur at hesi vidurskifti skulu takast i
stgrsta alvara, so broytingarnar ikki avirka annad virksemid & sjukrahdsunum neiliga.

Arbeidsbadlkurin metir, at vid nyggja skannaranum fer talid av kanningum at gkjast nakad, og ti er
neydugt at seta i tveir radiografar aftrat til MR-toymid & Rgntgendeildini & Landssjukrahdsinum.

Kostnadurin er aleid 1,2 mid. kr.

Greitt verdur fra krgvum til hglisvidurskifti og um neydugt er vid
umbyggingum. Somuleidis vedur greitt fra teimum beinleidis kostnadunum
at reka slika, eitt ni veentada elnytslu, kostnad fyri serviceavtalur,
vidlikahald o.s.fr.

Hglisvidurskifti og neydugar umbyggingar & Klaksvikar sjakrahusi

Halisvidurskiftini & Klaksvikar Sjukrahusi til at seta 3T MR-skannara upp eru géd. Hglid liggur &
veghaedd og er beint vid har, id félk koma at taka bl6droynd. Plass er til bidiram og har eru eisini
vesi. Vid i keypinum av skannaranum er eitt serligt Faraday-bur, sum er eitt neydugt trygdarbur
kring MR-skannaran. Somuleidis er fullfiggjad keliannlegg at seta uttanfyri, ljdddoyving til golv, o.a.
vid i tilbodnum.

Tad tekur umleid 18 vikur at levera 3T MR-skannaran, fra ti at kontraktin er undirskrivad og seks
vikur at seta skannaran upp.

Eftir aetlan verdur skannarin settur upp i Felagshglunum - Steermose & Klaksvikar sjukrahusi. Tad
fyrsta sum skal kannast er, um gélvid er nég sterkt at bera ti 7 tons tunga skannaranum. Hetta er
kanning sum statikari ger. Um gélvio ikki er nodg sterkt, skal tad tryggjast Ur nedra.

Skannarin brukar sterkan streym og elveitingin i dag feer sjukrahdsio ikki leverad tann streym, sum
skal til. Hetta er ikki nakar trupulleiki, men neydugt er at faa SEV at gera nyggja innfaring og
nyggja talvu. Kostnadarmetingin fyri hetta er 140.000 kr. Neydugt er somuleidis vid nakad av
umbygging fyri at gera hglini klar til nytslu. Ngkur hgli skulu gerast til ram, sum ikki eru i dag, golv
skulu brekkast, veggir setast upp, elveiting og installationir til kaling skulu faast uppa plass. Vanliga
verdur roknad vid, at leettari umveelingar hava ein kostnad a 14.500 kr./kvm., men hetta verdur
helst eitt vet dyrari. Hinvegin, so kann meginparturin av arbeidinum gerast av folki innanhysis.
Talan er um umbygging av umleid 100 kvm og ti kann kostnadur fyri umbyggingina at gerast 1 mid.
kr ella so. Skal goélvid styrkjast, so gkist kostnadurin.

T4 slik utgerd verdur keypt er neydugt vid dyggari serviceavtalu vid veitaran, sum i hesum fgri er
Siemens, Fyritgkan hevur bodid triggjar ymsar serviceavtalur i samband vid hendan skannaran,
sum eru & trimum ymiskum stigum. Tann biligasta kostar stivliga 200.000 kr. um arid, ein gédar
300.000 kr. um arid og hin tridja kostar um 400.000 kr. um arid. Arbeidsbolkurin metir, at tarvur
verdur & serviceavtaluni til 300.000 kr. um arid, sum tryggjar support 24 timar um samdgagrio.
Arbeidsbdlkurin metir at ta er freegast, at Medicotekniska deild & Landssjukrahtsinum teknar
avtaluna eins og sidvenja er um tolini i Sjukrahtsverkinum

Hoast serviceavtalu, so er neydugt, at Klaksvikar sjukrahus kann faa tekniska hjalp & stadnum, ta
okkurt er. Tad krevur Utbugvid starvsfolk og skeid i service av 3T MR-skannara kostar umleio
150.000 kr. Arbeidsboélkurin er samdur um, at tad verdur Medicotekniska deild a
Landssjukrahusinum, sum tekur seer av hesum, eins og tey taka seer av gdrum télum i
Sjukrahusverkinum. Umréadandi er eisini, saman vid Teknisku deild & Klaksvikar sjukrahusi, at faa
undirvising undir installation.

At enda so stendur ein slikur skannari fra alt samdggrid og brukar streym. Givid er, at tess meira

skannarin verdur nyttur, tess haegri vedrur streymnytslan. Eitt varid bod er, at kostnadurin fyri
elnytslu verdur 20.000 kr. um manadin, svarandi til 240.000 kr. um arid.

Samanumtikid veentar arbeidsboélkurin, at etableringskostnadurin verdur um 1,29 mié. kr. (1 mi6 +
150.000 + 140.000 kr.) og at kostnadurin av beinleidis rakstri og hava serviceavtalu verdur 540.000

kr. &rliga (300.000 kr + 240.000).

SJUKRAHUS

Samlada kostnadarmetingin er hendan. Gev geetur, at tveir radiografar eru vid i metingini:

llegu og rakstrarkostnadur av 3T MR-skannara

Mettur kostnadur kr.

llzga

SEV innfaring 140.000
Umbygging av hglum, etablering 1.000.000
Utbugving av medicotekniskum starvsfolkum 150.000
llgga ialt 1.290.000
Evt styrkja gélv 100.000
Rakstur arliga
Tveir radiografar 1.200.000
SEV 240.000
Serviceavtala 300.000
Rakstur i alt 1.740.000

Greitt verdur fra hvussu hendan eetlan samsvarar vid strategiina fyri
Sjukrahusverkid og adrar framtidaraetlanir. Her undir meta um
stadsetingina i mun til spurningin um dupultfunktionir og spjading av
serkunnleika.

Er samsvar millum skannara og strategi?

Hesin spurningur er ikki vidgjardur til fulnar i fakliga arbeidsbolkinum, men bélkurin hevur nomid
nakrar av spurningunum. Sum innleiding er vert at nevna try vidurskifti, sum véru borin fram, ta
politisk st@da var tikin til, at tey try sjakrahusini voru skipadi undir eina leidslu i 2018. Eitt var, at
Sjukrahuasverkio fevnir um try sjukrahus, har Landssjukrahusio er akutt sjukrahus, Klaksvikar
Sjukrahus er elektivt sjukrahls og Suduroyar Sjukrahas rumar baedi akuttum og elektivum
virksemi. Eitt annad var, at tey smeerru sjukrahudsini skuldu styrkjast vid meira elektivum virksemi
0g sum tad tridja, so er tad ynski um meira samstarv imillum sjakrahdsini.

Sum arbeidsbdlkurin hevur greitt fra, so gevur nyggi skannarin mgguleika fyri at gera skanningar i
Fagroyum, sum verda gjgrdar uttanlands i dag. Tad er ein jalig gongd. At 3 Tesla MR-skannarin er
betur egnadur til elektivt virksemid enn til akutt, samsvarar eisini vid politisku avgerdina um, at
akutt virksemi i so storan mun sum gjgrligt skal vera a Landssjukrahisinum, medan tad elektiva
kann vera allastadnis.

Ein 3 Tesla MR-skannari hevai verid enn meira braktur, stéd hann & Landssjukrahdsinum, ti har
eru fleiri sergkir, fleiri sjuklingar og fleiri starvsfélk at reka nyggja skannaran. A sjikrahtisum vid
tveimum skannarum ber til at faa fleiri skanningar gjgrdar, ti ta skiftivis kann taka naesta sjukling
inn. Ofta eru settir 45 min. av til eina kanning, sum kanska bara tekur 25 min., um alt gongur veel.
So istadin fyri at bida eftir neesta sjuklingi til 1,5T, so kanst tu taka sjaklingin, sum er komin til 3T,
inn i 1,5T - um kanningin veel at merkja kann gerast i hesum skannaranum — og umvent.

At siggja til, so spjada vit eisini fakkunnleika vid at seta upp ein 3T MR-skannara a Klaksvikar
sjukrahusi. Arbeidsboélkurin er ikki heilt & einum mali i hesum spurningi og vidhvart snyr tad seg
um, hvussu eygad seer. Fleiri i bélkinum eru av ti fatan, at talan er um nyggja dupultfunktién, sum
beinleidis er i strid vid vid strategiina hja Sjukrahtsverkinum. Onnur halda, at vid tad, at sett verdur
eitt samstarvandi MR-toymi tvgrturum sjukrahusini, so samsvarar tad veel vio hgvudsmalio um at
sameina sjukrahusverkio.

I gllum farum, so vil arbeidsbolkurin aftur visa &, at tad er tydningarmikid vid einum tattum
samstarvi millum rgntgendeildirnar & teimum badum sjukrahdsunum, so vit tryggja skanningar sum
eru tryggar og hava géda godsku, samstundis sum samladu farleikarnir i Sjukrahtsverkinum verda
mentir. Omanfyri visir arbeidsboélkurin &, at neydugt verdur at skipa eitt MR-toymi fyri alt
Sjukrahusverkid, td nyggi MR-skannarin verdur tikin i nytslu. Partar av arbeidsbélkinum visa &, at
verdur tikid imoéti gavuni, so verdur neydugt at skipa eina felags rgntgendeild fyri allar Faroyar vid
heilt nyggjum bygnadi.

Ottin er, at sundurlima vit eindirnar, sum frammanundan eru sméar vid stérum arbeidstrysti, so
kann tad faa neiligar fylgjur, baedi i mun til biditidir fyri sjuklingin, gédsku av kanningunum,
framtidartryggjan av fakligum fgrleikum, men eisini i mun til rekruttering og at halda fast vio
starvsfolkahopin.

Hoast ikki heilt samd, so heldur ein meiriluti av arbeidsbolkurin uppa, at eitt samstarv millum
deildirnar kann lata seg gera, um ein greid aetlan verdur gjerd fyri samstarvi og vid greioum
avtalum um bygnaad, si eisini svarid omanfyri.

Malid um nyggjan skannara a Klaksvikar sjukrahusi verdur lyst i mun til
styrisskipanarldg, jattanarskipan landsins og rundskriv um fremmanda
figging av almennum virksemi og ilagum.

Gavur til almennar stovnar

Té talan er um gavur av hesum slag, so ma fyrisitingin meta um hesar i mun til 4setingar i
styriskipanarlogini, sum siga, at “Lan ella borgan o.a.m, id skuldbindur lggting, landsstyri ella
stovnar undir landinum, kann ikki verda tikid ella veitt uttan vid heimild i lagtingslog”. Sum
meginregla er vanliga virksemid hja almennum stovnid jattad av lggtinginum i figgjarldég. Loyvt er ti
ikki einum almennum stovni at bida/sgkja um figging adrastadni fra til virksemid stovnsins.

To6 kemur fyri at stovnar méttaka gavur o.a. og verdur hetta nevnt “fremmandafigging”. Gjaldstovan
hevur vegleiding hesum vidvikjandi, fremmand-figging-av-almennum-virksemi-og-ilogum.pdf
(gjaldstovan.fo). Her stendur m.a. annad viomerkt , at sum “Meginregluliga kann almennur stovnur
ikki ataka seer uppgavur / skyldur, sum verda figgjadar uttanifra, uttan so er, at tann jattandi
myndugleikin, t.e. lggtingid, er “vitandi” um hetta. Ti skulu teer Gtreidslur og inntgkur, id standast av
virksemi, sum verdur figgjad adrastadni, eisini verda tiknar vid & figgjarlogina og i
Jattanarroknskapin.”.

Eisini stendur i Jattanarskipan landsins 83: “Figgjarl6gin skal fevna um allar inntgkur og utreidslur
landsins og vera grundad a veruleikakendar vonir og so hollar aetlanir sum til ber um inntgkur og
utreidslur i figgjararinum.”

Sambeert vegleidingini eru hesi galdandi, ta stovnur méttekur fremmandafigging, i hevur vié saer
uppgavur/skyldur fyri stovnin.

¢ Fremmandafigging ma ikki broyta adalmal fyri virksemid hja stovninum.

e Stovnur skal hava loyvi fra avvarandi adalrad, at méttaka fremmandafigging, og hvarjar
skyldur/uppgavur hon vidfgrir.

e Lagtingid m& verda vitandi um fremmandafiggingina.
o Skal vid i figgjarlégina og jattanarroknskapin

Samanumtikid metir arbeidsbolkurin, at skilabest er, um landsstyriskvinnan faer heimild fra
Lagtinginum at taka imoti gavuni.

Er gavan fevnd av vanligum reglum um alment Utbod ella kunnu undantgk gerast?
Sambeert vegleidingini fremmand-figging-av-almennum-virksemi-og-ilogum.pdf (gjaldstovan.fo)

skal umsiting av fremmadafigging fara fram eftir somu reglum, sum annar er alagdar sambaert
jattanini av figgjarl6g. Har stendur:

“Talan er um pening, sum kemur adrastadni fr4 enn beinleidis vid jattanarlog t.d. tilskot, gavur,
granskingarstyrk, pening til visar verkeetlanir og verkevni. Fyri stovnurin kann fara undir tilikt
virksemi, sum verdur figgjad adrastadni fra enn av jattanarlog, skal loyvi um hetta fyriliggja fra
adalstyri stovnsins, og umsitingin skal fara fram eftir somu reglum, sum eru alagdar sambeert

jattanini a figgjarlogini.”

Hetta merkir, at reglurnar um alment Utbod eru galdandi. Endamélid vid rundskrivinum er lyst i § 2
at verda at faa meir fyri pening skattgjaldaran, umframt at stimbra kapping & fgroyska
marknadinum. Undantgkini til rundskrivid verda lyst i § 7, og eru medicotekniskt atgerd ella
fremmanafigging ikki nevnd millum undantgkini.

Té asetur §7,2,6 at ” Verdur mett neydugt vid undantaki, sum ikki er fevnt av asetingunum
omanfyri, ber til at senda fyrispurning um undantak umvegis Keypsportalin..” vid tad at ongin veitari
er i Fgroyum, og talan er um fremmanda figging, kundi verid mgguligt at sgkt um undantak, ti
keypid i hesum fgrinum ikki avirkar endamalid vid rundskrivinum um keyp av vgrum og teenastum.

